
				এই পাতাটির মুদ্রণ সংশোধন করা প্রয়োজন। 
গল্পসংগ্ৰহ
অহঙ্কারের নেশা এমনি যথেষ্ট আছে, তার আর মাত্ৰা চড়িয়ে তোমার কি লাভ ?
—সু, যে রূপ আমাকে মুগ্ধ করে রেখেছে, তা তোমার দেহের কি মনের, আমি জানিনে। তোমার মন ও চরিত্রের কতক অংশ অতি স্পষ্ট, আর কতক অংশ অতি অস্পষ্ট। তোমার মুখের উপর তোমার ঐ মনের ছাপ আছে। এই আলোছায়ায় আঁকা ছবিই আমার চােখে এত সুন্দর লাগে, আমার মনকে এত টানে। সে যাই হোক, আজ আমি তোমাকে শুধু সত্যকথা বলছি ও বলব, যদিও তোমার অহঙ্কারের মাত্র বাড়ানোতে আমার ক্ষতি বই লাভ নেই ।
—কি ক্ষতি ?
—তুমি জান আর না জান, আমি জানি যে তুমি আমার উপর যত নিষ্ঠুর ব্যবহার করেছ, তার মূলে তােমার অহং ছাড়া আর কিছুই ছিল না।
--নিষ্ঠৱ ব্যবহার আমি করেছি ?
—ঠা তুমি —আগের কথা ছেড়ে দাও-এই এক মাস তুমি জান যে আমার কি কষ্টে কেটেছে। প্ৰতিদিন যখন ডাকপিয়ন এসে দুয়োরে knock করেছে, আমি অমনি ছুটে গিয়েছি।-- দেখতে তোমার চিঠি এল কি না। দিনের ভিতর দশবার করে তুমি আমার আশা ভঙ্গ করেছ। শেষটা এই অপমান আর সহ্য করতে না পেরে, আমি লণ্ডন থেকে এখানে পালিয়ে আসি ।
—যদি সত্যই এত কষ্ট পেয়ে থাক, তবে সে কষ্ট তুমি ইচ্ছে করে
ভোগ করেছি।--
-কেন ? r
-আমাকে লিখলেই ত তোমার সঙ্গে দেখা করতুম।
-ঐ কথাতেই তা নিজেকে ধরা দিলে। তুমি তোমার অহঙ্কার ছাড়তে পার না, কিন্তু আমাকে তোমার জন্য তা ছাড়তে হবে!

